Nafarroako Parlamentuko Mahaiak, 2014ko apirilaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Pedro Rascón Macías jaunak aurkeztutako galdera, Nafarroako eskola-mapa berriaren prestaketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2014ko apirilaren 7an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru parlamentari Pedro Rascón Macíasek, Legebiltzarreko Erregelamenduan ezarritakoaren babesean, ondoko galdera aurkeztu du, Osoko Bilkuran ahoz erantzuteko:

Iragan martxoaren 6an, Nafarroako Gobernuko Hezkuntzako kontseilariak agerraldi batean adierazi zuen departamentuak gure erkidegoaren eskola-mapa berri bat egiteko asmoa duela.

Gauza jakina da hezkuntzako kontseilariek hori bera iragarri dutela azken urteotan, baina kontua da 1995ekoa dela egin den azken eskola-mapa.

Hori dela-eta, honako ahozko galdera hau egiten dugu:

Hasi al zarete prestatzen Nafarroako eskola-mapa berria gaur egungo eskolatze-beharrizanen arabera?

Baiezkoan, noizko aurreikusten da amaitzea? Ezezkoan, noiz aurreikusten da hasiko eta amaituko direla mapa egiteko beharrezkoak diren lanak?

